


Жалпы орта білім беру ұйымдарында «Педагогикалық көшбасшылық» атты  

кәсіпке дейінгі дайындық жобасын жүзеге асыру тәртібі  
 

1.ЖАЛПЫ ТӘРТІП 

1.1. Осы ұсынылған тәртіп Орал қаласының жалпы орта білім беру 

ұйымдарында жүзеге асырылатын «Педагогикалық көшбасшылық» кәсіпке 

дейінгі оқыту жобасының (бұдан әрі – Жоба, Тәртібі) қатысушыларын, 

оқушыларда мақсатты кәсіптік-педагогикалық бағдарды, педагогикалық 

қызметке тұрақты қызығушылықты, педагогикалық мамандықты саналы 

түрде таңдауға және қатысушылардың білім беру қызметінің түрлерін, 

мазмұнын және жоба іс-шараларының (бұдан әрі – білім беру ұйымдары), 
мақсатын, міндеттерін және осы Жобаның білім беру ұйымдарында іске 

асырудың нысаналы индикаторларын анықтайды. 

1.2. Жобаның мақсаты – оқушы жастарды педагогикаға ерте бейіндеу, 

кәсіпқойлық, шығармашылық және әлеуметтік белсенділік құндылықтарына 

бағыттау, көшбасшылық қасиеттерді дамыту, жеке тұлғаның психологиялық 

және эмоционалдық тұрақтылығын арттыру, оқушылардың мұғалім 

мамандығына деген қызығушылығын қалыптастыру және педагогикалық 

қызметте өзін-өзі жүзеге асыру мүмкіндігіне оң көзқарас қалыптастыру, 

болашақ педагогтік тұлғасының қалыптасуы мен дамуы жолында әдістемелік 

көмек көрсету, қазіргі қоғам талап ететін жеке және жалпы педагогикалық 

құзыреттерді қалыптастыру. 

1.3. Жобаның міндеттері: 

- білім беру ұйымдарында бейіндік оқыту шеңберінде кәсіпке дейінгі 

білім беруді дамыту; 

- оқушы бойында көшбасшылық қасиеттерді дамыту; 

- педагогикалық бейіндегі жоғары оқу орындарында білім алуды 

жалғастыруға бағдарланған білім алушыларға білім беру қажеттіліктерін 

қанағаттандыру мен жеке және жалпы педагогикалық құзыреттіліктерін 

дамыту үшін қолайлы мүмкіндіктер туғызу; 

- білім алушыларды сапалы дайындауда кәсіпке дейінгі икемді 

тәжірибеге бағытталған білім беру моделін құру;  

- білім алушыларды жобалық және зерттеушілік қызметке тарту; 

- білім алушылардың командада жұмыс істеу іскерлігін дамыту; 

- білім алушыларды кәсіпқойлық, шығармашылық және әлеуметтік 

белсенділік құндылықтарына бағыттау; 

- коммуникативті дағдыларды, «өкілдік» дағдыларын дамытуға, жеке 

тұлғаның психологиялық және эмоционалдық тұрақтылығын арттыру; 

- білім алушылардың кәсіби-тұлғалық өзін-өзі тануын, өзін-өзі 

анықтауын және өзін-өзі дамытуын қамтамасыз ету; 
 

2. ЖОБАНЫ ҰЙЫМДАСТЫРУШЫЛАР МЕН ҚАТЫСУШЫЛАР 

2.1. Жобаның қатысушылары: 



- жалпы орта білім беру ұйымдары, серіктес ұйымдар (білім беру 

саласындағы бейіндік ұйымдар,әлеуметтік сала ұйымдары, қоғамдық 

ұйымдар және т.б.). 

2.2. Жоба ұйымдастырушысы – М.Өтемісов атындағы Батыс 

Қазақстан университеті.  

 

3. ЖОБАНЫ ЖҮЗЕГЕ АСЫРУДАҒЫ ЖҰМЫС ТӘРТІБІ 

3.1. Жобаны ұйымдастырушы: 

- «Педагогикалық көшбасшылық» кәсіпке дейінгі оқыту жобасын 

жүзеге асыруда жүргізілетін іс-шаралар жоспарын әзірлейді;  

- жобаға қатысушы жалпы білім беретін ұйымдармен бірлесіп, оқу 

жоспарын, сабақ кестесін құрады; 

- жоба аясында кәсіпке дейінгі білім берудің жүзеге асырылу барысын 

бақылауды жүзеге асырады; 

- жобаның нысаналы индикаторларын бекітеді;  

-оқушылардың кәсіби олимпиадалары мен ғылыми-практикалық 

конференцияларын ұйымдастырады; 

- жобаға қатысу үшін өтінім берген білім беру ұйымдарының тізімін 

бекітеді, олармен келісім-шарт жасасады; 

3.2. Жобаға қатысатын білім беру ұйымдары: 

- жоба шеңберінде кемінде бір кәсіпке дейінгі педагогикалық сыныпты 

және/немесе топты құрады;  

-тиісті бағыттағы кәсіптік білім беруді ұйымдастыру үшін сабақтан тыс 

сағаттар мен элективті курстарды қолданады; 

- нысаналы индикаторлардың орындалуын қамтамасыз етеді; 

- жоба шеңберінде педагогикалық сыныптардың білім алушылары мен 

педагог қызметкерлеріне арналған практикалық курстарды, бейіндік 

олимпиадаларды, ғылыми-практикалық конференцияларды ұйымдастыруға 

қатысады; 

- жоба шеңберінде қол жеткізген жетістіктердің қорытындыларын 

әлеуметтік желілерде жариялайды. 

3.3. Серіктес ұйымдар: 

- білім алушыларды педагогикалық мамандықтар және олармен байланысты 

еңбек дағдыларымен таныстыру бойынша кәсіптік бағдар беру қызметін 

ұйымдастырады; 

- білім алушылардың педагогикалық практикасын ұйымдастыруға 

қатысады; 

- білім алушылардың жобалау және зерттеу қызметін ұйымдастыруға 

қатысады; 

3.4. Күтілетін нәтиже: 

- білім алушылар өздерінің әлеуетін әртүрлі дәрежеде дамытады; 

- мектеп оқушыларының педагогикалық мамандыққа оқуға деген 

құштарлығы пайда болады;  

 

 



 


